
GOUVÈNÈ A MANDE DEPATMAN SANTE DETA POU AKTIVE SIVEYANS 

AMELYORE SOU PREPARASYON ETABLISMAN SANT SANTE YO LEFÈT KE 
KANTITE OSPITALIZASYON KI TE ASOSYE AK GRIP AP GRENPE  

  
Depatman Sante Dwe Asire Lopital yo Genyen Konsèy ak Resous ki Nesesè pou 

Ede Pwoteje Nouyòkè yo lefèt ke Sezon Grip la Entansifye  
  

Ka Grip ke Laboratwa Konfime ak Ospitalizasyon ki Gen Rapò ak Grip kontinye 
Grenpe nan Dènye Rapò a  

  
Semèn pase a 1,964 Nouyòkè te ospitalize ak grip laboratwa konfime, sa ki 

reprezante jiska 34 pousan pa rapò ak semèn anvan an  
  

Chèche kote ou ka jwenn piki kont grip ki toupre ou isit la  
  
  
Pliske kantite ka grip ki konfime nan laboratwa ak ka ospitalizasyon ki gen rapò ak grip 
kontinye ogmante regilyèman nan tout eta a, jodi a Gouvènè Andrew M. Cuomo n te 
mande Depatman Sante (Department of Health, DOH) Eta New York pou li pran lòt 
mezi anplis pou asire enstalasyon swen sante yo prepare pou rès sezon grip sezon la. 
Gouvènè a te mande Depatman an pou li kòmanse amelyore siveyans lopital yo atravè 
Sistèm Done pou Entèvansyon Ijans an matyè Sante a (Health Emergency Response 
Data System, HERDS) pou asire ke lopital yo gen kapasite, konsèy ak resous ki 
nesesè pou lite kont dènye ogmantasyon ospitalizasyon yo.  
  
"Pliske kantite ka grip yo ak kantite ka ospitalizasyon ki lye ak grip kontinye ap monte, 
mwen mande Depatman Sante a pou itilize tout zouti ki a dispozisyon li pou kapab 
asire ke sistèm swen sante nou an toujou rete prepare pou yon kantite pasyan", 
Gouvènè Cuomo te deklare. "Pandan ke founisè yo ap pran mezi anplis pou reponn 
ak ogmantasyon nan sezon grip la, Nouyòkè ka toujou pwoteje tèt yo ak lòt moun lè yo 
pran yon vaksen kont grip."  
  
Dènye rapò sou siveyans grip la montre yon lòt ogmantasyon byen fò nan ka grip yo ak 
nan ka ospitalizasyon ki asosye ak grip yo. Semèn pase a 1,964 Nouyòkè te ospitalize 
ak grip laboratwa konfime, sa ki reprezante jiska 34 pousan pa rapò ak semèn anvan 
an. Sezon sa a, gen 5.694 ospitalizasyon ki gen rapò ak grip la. Anplis de sa, semèn 
pase a, yo te rapòte 10,085 ka grip ki te konfime nan laboratwa bay Depatman Sante 
Eta a, ki se yon ogmantasyon nèf pousan pa rapò ak ka semèn anvan an yo. Gen yon 

total 32,848 ka konfime nan laboratwa ke yo rapòte sezon sa a, ak yon lanmò 
pedyatrik ki asosye ak grip la.  
  
Lè li sèvi avèk HERDS, yo pral egzije etablisman swen sante Eta New York yo pou 
rapòte anpil enfòmasyon ki gen rapò ak grip bay Depatman an chak semèn, gen ladan 
kapasite yo pa tip inite swen yo bay pasyan yo, si yo te aktive plan ogmantasyon yo, 
epi si yo gen vantilatè ak antiviral sifizan, anplis lòt enfòmasyon.  
  
Semèn pase a, Depatman Sante Eta a te bay yon konsiltasyon sante nan tout eta 
a Konsèy sante k'ap alète founisè swen sante yo konsènan ogmantasyon dramatik nan 
aktivite grip atravè Eta New York. Konsèy la ankouraje tou pou founisè yo ankouraje 
efikasite pou pasyan yo pran vaksen yo pou ede anpeche pwopagasyon grip la. 
Pandan ke efikasite vaksen kont grip la ka varye, vaksen kont grip ane sa a sanble pi 
efikas kont kalite viris grip ki ap sikile sezon sa a, pliske vaksen kont grip la gen 
tandans travay pi byen kont viris grip A (H1) ak viris B yo.  
  
Komisè Depatman Sante a, Doktè Howard Zucker te deklare, "Pliske lopital nou yo 
fè eksperyans ak yon ogmantasyon nan ospitalizasyon ki asosye ak grip, nou ap travay 
deprè ak yo pou asire ke yo ekipe pou satisfè demann yo nan sezon grip sa a. 
Ogmantasyon konsiderab nan kantite moun ki te ospitalize ankouraje mete aksan sou 
enpòtans ki genyen nan pran vaksen kont grip la kounye a".  
  
Dènye ogmantasyon ospitalizasyon pou grip konfime nan laboratwa vini apre Dr. 
Zucker nan mwa Desanm ki sot pase a te deklare dominans grip la nan Eta New 
York. Anons la ap mete anvigè yon règleman ki ekzije pwofesyonèl lasante ki poko 
vaksine kont grip pou yo mete mask pou operasyon oubyen entèvansyon nan zòn kote 
pasyan yo jeneralman prezan.  
  
Enfòmasyon sou aktivite Grip disponib sou Trakè Grip Eta New York (New York State 
Flu Tracker). Trakè Grip la se yon tablodbò sou Konektè Sante Eta New York (New 
York State Health Connector) ki bay enfòmasyon atan sou aktivite lokal, rejyonal ak 
nan tout eta a ki gen grip la. Klike isit la pou yon demonstrasyon videyo sou fason ou 
ka itilize Trakè Grip Eta New York la.  
  
Depatman Sante Eta a rekòmande epi ankouraje pou tout moun ki gen laj sis mwa 
oswa plis pase sa pou resevwa yon vaksen kont grip. Vaksen an espesyalman 
enpòtan pou moun ki gen gwo risk pou gen konplikasyon ak grip, ki gen ladan timoun 
ki gen mwens pase 2 an, fanm ansent ak granmoun ki gen plis pase 65 an. Moun ki 
gen kondisyon ki egziste deja, tankou opresyon ak maladi kè, yo gen plis risk tou, 
menm jan ak moun ki gen sistèm iminitè ki febli yo akòz maladi oswa medikaman 
tankou chimyoterapi oswa itilizasyon estewoyid kwonik. Piske viris grip lan kapab 
pwopaje fasilman atravè moun k ap touse oswa etènye, li espesyalman enpòtan pou 
manm fanmi ak moun ki gen kontak regilye ak moun ki gen gwo risk yo pou pran 
vaksen.  

https://nyshc.health.ny.gov/web/nyapd

Sant pou Kontwòl ak Prevansyon Maladi (Centers for Disease Control and Prevention, 
CDC) mennen rechèch chak ane pou detèmine kijan vaksen ane sa te efikas nan 
pwoteje kont maladi ki gen rapò ak grip la. Etid yo moutre ke vaksen rete fason ki pi 
efikas pou pwoteje sante piblik. Anplis de sa, rechèch yo montre ke vaksen kont grip la 
ka soulaje maladi a nan kèk ka kote yon moun te vaksinen men toujou pran grip la.  
  
Pifò plan asirans kouvri vaksen kont grip la. Moun ak fanmi yo ki pa gen asirans sante 
dwe tcheke depatman sante konte yo a pou konnen si klinik lokal yo pral òganize pou 
bay vaksen gratis oswa bon mache. Timoun yo ki gen de ane ak plis pase sa ak 
granmoun yo gendwa kapab jwenn vaksen kont grip la nan yon famasi lokal.  
  
Pou w jwenn plis enfòmasyon sou grip la, ansanm avèk fason yo siveye pwopagasyon 
li nan Eta New York, vizite paj wèb Depatman Sante a.  

